
9.03 MARELLA

Travasch sin l'eroport da Samedan

Eroport da Samedan u plazza aviatica da
Samedan? La plazza aviatica sin passa
1700 meters sur mar è omadus: Las fins
d'emna d'enviern cura ch'il jetset arriva,
plitost eroport. Durant la tranterstagiun
cura ch'i gira quasi nagut, plitost plazza
aviatica. La «Marella» cun ina reporta-
scha da Samedan lascha savurar in pau il
cherosin e mussa las lavurs quotidianas.
Redacziun: David Spinnler

12.30 FORUM

Il forum cun Chatrina Gaudenz
Regurdanzas musicalas d'umans gidieus

Yossele Rosenblatt, Josef Schmidt, The
Barry Sisters, Tom Lehrer, Bob Dylan,
Zora El Fassia, Barbara Steisand, Leonard
Cohen ed ils Beastie Boys cun in disc da
mintgin dad els han differentas persunas
gidieuas ina relaziun tut speziala. Lur
relaziun e regurdanzas descrivan els en il
cudesch «Jukebox Jewbox». Il Forum cun
in viadi litterar da: «A yiddisch mama»,
sur «Poisoning pigeons in the park» enfin
«A woman in love».
Redacziun: Chatrina Gaudenz

